
					এই পাতাটির মুদ্রণ সংশোধন করা প্রয়োজন। 
অবতরণিকা
কয়েকটা প্রদেশ পরিভ্রমণ কালে আমি সেই সমস্ত স্থানে অবস্থিত প্রাচীন কীৰ্ত্তি-চিহ্ন-নিচয়ের যে সমুদয় আলোক-চিত্র গ্রহণ করিয়াছিলাম, তৎসম্বন্ধে কোন পুস্তক যে প্রকাশ করিব এইরূপ ভরসা কিংবা ধারণ আমার মনে কখনও উদিত হয় নাই । কেবল—মুহৃদবর ডাক্তার রবীন্দ্রনাথ ঠাকুর ও শ্রীযুক্ত গগনেন্দ্ৰ নাথ ঠাকুর প্রভৃতি কতিপয় বন্ধুর অনুরোধে আমি এই কাৰ্য্যে হস্তপণ করিতে সাহসী হইয়াছি। বিশেষতঃ– আমার একান্ত অন্তরঙ্গ বন্ধু স্বৰ্গীয় জ্যোতিরিন্দ্ৰ নাথ ঠাকুর তাহার জীবদ্দশায় অনেক দিন হইতেই আমাকে এই বিষয়ে পুনঃ পুনঃ অনুরোধ ও উৎসাহ প্রদান করিয়াছিলেন ; কিন্তু দুর্ভাগ্যবশতঃ পুস্তক খানি তাহার হস্তে সমর্পণ করিতে পরিলাম না, এই জন্য চিরদিনের তরে দুঃখ রহিয়া গেল ।
পুরাতন স্মারক চিহ্নের বিষয় লিখিতে গেলে তৎসম্বন্ধে ঐতিহাসিক বিবরণও উল্লেখ করিতে হয় ; কিন্তু প্রাচীন ইতিহাসের জটিল প্রশ্ন মীমাংসা করা আমার সাধ্যাতীত। অতএব এই পুস্তকে যে সমুদয় ঐতিহাসিক বিবরণের উল্লেখ হইয়াছে, তাহাতে ভ্রমপ্রমাদ থাকিবার সম্ভাবনাই অধিক । ইতিহাস লেখাও আমার উদ্দেশ্য নহে ; স্বীয় কৌতুহল পরিতৃপ্তির জন্য আমি নানাস্থানের প্রাচীন মূৰ্ত্তি ও গৃহাদির ভগ্নাবশেষ প্রভূতির যে সমস্ত আলোকচিত্র গ্রহণ করিয়াছি, তন্মধ্যস্থ কতকগুলির আলোক-চিত্র-সহ বর্ণনা করাই আমার উদেশ্ব। তবে প্রয়োজনানুসারে তৎসমুদয়ের সম্বন্ধে ঐতিহাসিক ঘটনাবলী যাহা উল্লেখ করিতে হইয়াছে, তাহা অতি সংক্ষেপেই করিয়াছি। পরম্পরাগত কিংবদন্তী ও স্থানীয় প্রবাদসমূহ—সত্যই হউক বা মিথ্যাই হউক—পাঠকগণের চিল্বিনোদক হইতে পারে মনে করিয়া প্রবন্ধভুক্ত করা হইয়াছে।
এই পুস্তকে বর্ণিত প্রবন্ধ-নিচয়ে আমার কৃতিত্ব কিছুই নাই। প্রসিদ্ধ ইতিহাসকার পণ্ডিতগণ কর্তৃক —ইংরাজি, বাঙ্গলা ও পারস্য ভাষায় বিরচিত ভারতবর্ষের ইতিহাস এবং ংস্কৃত পুরাণাদি গ্রন্থের সাহায্য গ্রহণ পূর্বকই এই কাৰ্য্য সম্পাদন করিয়াছি। প্রধানতঃ গভর্ণমেণ্ট গেজেটিয়র সমূহের উপরই নির্ভর করিয়াছি।

		 এই পাতা শেষ সম্পাদিত হয়েছে ১৪:৪৯টার সময়, ২৪ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

